
				এই পাতাটির মুদ্রণ সংশোধন করা প্রয়োজন। 
80 অন দি ভলগা
নামল অপূর্ব কোমলতা। এখন আর লোকটি চেয়ারে বসে না-সোফার উপরে এসে বসে পড়ে। মেয়েটি অবশ্য এখনও ঐ আরাম কেদারাতেই বসে থাকে কেননা একসঙ্গে পাশাপাশি বসবার সাহস সে তখন পর্যন্ত অর্জন করে উঠতে পারেনি।
লোকটির কথা শুনতে শুনতে এখন প্রায়ই তার গাল দুটো রাঙা হয়ে ওঠে-মাথার দু-এক গাছ চুল এদিক-ওদিক এলোমেলোভাবে উড়তে থাকে। উত্তেজনা চেপে রাখবার প্রচেষ্টায় মাঝে মাঝেই তার চোখ দুটো বিলমিল করে জলে ।
লোকটি চলে যেতেই সে প্রায়ই দুহাতে মুখ ঢেকে নিজের বিছানায় বালিশের মধ্যে মুখ ডুবিয়ে দিয়ে শুয়ে পড়ে।
তারপর একটা দীর্ঘনিঃশ্বাস ফেলে ব্যালকনির দরজার সামনে গিয়ে
অনেকক্ষণ সে দাড়িয়ে থাকে • • • ।
এক সন্ধ্যায় তারা দুজনে একসঙ্গে ব্যালকনিতে দাড়িয়েছিল। অন্ধকার ঘন না হওয়া পর্যন্ত তারা সেখানেই দাড়িয়ে রইল। তারপর কোন কিছু থেকে নিজেকে আড়াল করবার জন্যই যেন মহিলাটি দৌড়ে এসে হঠাৎ ঘরে ঢুকে পড়ল। আধ-অন্ধকারে পর্দার সামনে থেমে আঙুলের ডগা দিয়ে সে তার কপালের দুটো দিক খুব শক্ত করে চেপে ধরল। লোকটাও পিছনে পিছনে তার অনুসরণ করল। তাকে না দেখে বিস্মিতভাবে ঘরের চারিদিকে তাকিয়ে মৃদুম্বরে তার নাম ধরে ডাকল। তারপর হঠাৎ মেয়েটির উপর চোখ পড়তেই সে হাত বাড়িয়ে তাকে কাছে টেনে নিল । মেয়েটির সারা শরীর তখন থর থর করে কঁপিছিল ! কোনরকম
বাধা না দিয়ে সে তার মাথাটাকে নীরবে লোকটার কঁধের উপর নেতিয়ে দিল ।
টম গর্জাতে গর্জাতে পালিকার সাহায্যের জন্য ছুটে এল। কিন্তু খুব

